
Jesus 
un 

Lazarus 

Bibel fa Kjinja 
 brinjt junt 



Jeschräwen von: Edward Hughes 
 

Jemolt von: Janie Forest 
 

Toom Pauss jestalt von: Ruth Klassen 
 

Äwasat von: Ed Zacharias 
 

Alastair Paterson 
 

Häajestalt von: Bible for Children 
www.M1914.org 

 

©2020 Bible for Children, Inc. 
Jesazlich: Du doascht dise Jeschicht oppnämen 

Maria un Marta wieren 
sea beduat.  Äa  
Brooda Lazarus  
wia krank, sea  
krank. 



De Sestren  
wisten daut  
Lazarus  
veleicht  
stoawen  
kunn. 



See leeten  
Jesus weeten.   
Jesus wia dise  
Famielje von  
Betanien goot. 



Aus Jesus von Lazarus hieed, säd 
hee to de Jinja, "Dise Krankheit 
es nich toom Doot." 



Jesus wia noch wiet auf, un hee wist 
krakjt waut Lazarus woaren wudd. 



                    Jesus wacht twee Doag  
                                 ea hee aunfunk  
                                      no Betanien  
                                          to gonen. 



Waut   
hee de Jinja  
säd, vestunden  
see nich,  
"Lazarus es  
     

       jestorwen. Daut es goot 
                 daut ekj nich doa 
                   wia, soo daut jie 
                                jleewen  
                              kjennen."  



Waut  
meend hee?   
Waut wull  
Jesus  
doonen? 



Aus  
Jesus no  
Betanien kjeem,  
wia Lazarus  
      aul vea  
                         Doag  
                          doot  
                        jewast. 



See  
hauden  
am en Zeich  
enjerolt un  
en eene  
                         Heel  
                       jelajcht. 



Marta jinkj Jesus entjäajen.  
Jesus säd, "Dien Brooda woat 
wada oppstonen." 



Dan säd Marta, "Jo, ekj weet.  Aum 
latsten Dach woat hee oppstonen." 



See meend see wudd bat däm 
latsten Dach wachten motten,  
bat see Lazarus wada sagen. 



Oba Jesus meend 
waut aundret.  



"Ekj sie dee,  
dee de Doodes 

oppwakjt un  
daut Läwen 
 jeft," säd 

 Jesus. 



"Wäa aun 
 mie jleeft 

 woat läwen, 
 wan hee uk 

 stoaft."  
 Marta 
 jleewd 
 Jesus. 



See wist 
 hee wia Gott 

 sien Sän.  Woo 
 wudd hee 

 Lazarus 
 halpen?  

 



Aule Menschen wieren truarich 
daut Lazarus jestorwen wia. 



Siene Sesta Maria hield, un uk äare 
Frind, dee ar treesten wullen.  
Jesus hield uk. 



Jesus jinkj met de Lied  
    no daut Grauf.   
      Doa wia een  
                                 groota  
                               Steen ver  
                                de Heel  
                                jelajcht. 



Jesus säd, "Nämt 
dän Steen wajch." 



"Har," säd Marta,  
"dee woat aul  
stinkjen.  Hee  
es aul  
vea  
Doag  
doot     jewast." 



        Wiels  
  Jesus doano   
    jefroacht  
  haud, neemen   
      see dän  
  Steen wajch. 



         Dan  
    bäd Jesus   
       sienen  
    himlischen   
     Voda aun. 



        Jesus  
      wull een   
      grootet  
 Wunda doonen, 
soo daut de Lied   
 jleewen wudden  
       daut hee  
       von Gott  
      jeschekjt  
          wia. 



      "Lazarus!"  
   roopt Jesus,   
 "Komm doa rut."    
 De Lied motten  
 sikj sea jewundat  
     haben.  Kunn   
    Jesus eenen   
    Dooden läwen   
       moaken? 



   JO!    
 Lazarus  
  kjeem  
  ut de   
  Heel 
 rut, … 



    … noch  
    en daut   
    Zeich   
    jerolt.   
     Hee   
  LÄWD! 



"Leest am aules auf 
un lot am gonen,"  

säd Jesus. 



Oba dee freiden sikj! 
  Nu wieren de Tronen 

 fa Freid.  Jesus 
 kunn halpen! 



Lazarus läwd wada.  Blooss 
Gott sien Sän kunn 
 eenen jestorwnen 

 Läwen jäwen. 



Väl Lied waut dit sagen 
 jleewden dan aun Jesus. 
  Oba eenje jinjen no de 

 Tempel Leidasch un 
 vekloagden 

 am. 



See wieren soo aufjenstich 
 daut see plonden am doot to 

 moaken.  Aus Jesus dit 
 enwort jinkj hee no 

 eene aundre 
 Jäajent. 



Jesus un Lazarus 
 

Eene Jeschicht von en daut Wuat  
Gottes, de Bibel 

 
finjt eena en 

 
Johanes 11 

"Wan dien Wuat openboat woat,  
jeft daut Licht."  Psalm 119:130 



Daut Enj 



Dise Biblische Jeschicht sajcht ons von onsen 
wundascheenen Gott, see ons jemoakt haft un 

ons well kjanenlieren. 
 

Gott weet daut wie schlajchtet jedonen haben, 
waut hee Sind nant.  De Strof fa Sind es de 

Doot, oba Gott siene Leew fa ons es soo groot, 
daut hee sienen eensjen Sän, Jesus, schekjt, 
daut hee aum Kjriez stoawen sull un de Strof 
fa onse Sind nämen sull.  Dan stunt Jesus vom 
Doot opp, un fua no sien Tus em Himmel!  Wan 
du dän Gloowen aun Jesus hast, un am frajchst 
diene Sind to vejäwen, dan deit hee daut!  Hee 

kjemt dan un läft en die, un du woascht  
opp emma met am läwen. 



Wan du dit jleewen kaust, dan saj to Gott: 
Leewa Jesus, ekj jleew daut du Gott best, un 

worscht een Mensch toom fa onse Sind to 
stoawen, un daut du nu wada läfst.  Komm en 
mien Läwen un vejeff mie miene Sinden, soo 
daut ekj nu nieet Läwen haben kaun, un noch 

emol opp emma no die kom.  Halp mie daut ekj 
die jehuarsom sie, un fa die läw aus dien Kjint.  

Amen. 
 

Lass de Bibel un räd jieda Dach met Gott!   
Joh. 3:16 

